
Permaneat felix semper persona Iohannis,

Qui me descripsit; letetur, sit sine dampnis

Nomine pro Christi: dat munus Stephanus isti,

Est quia divinus liber hic, abbas Telesinus,

5
Ebulus accepit. Sic abbas dicere cepit:

Ebule, sume bonum, tibi quod modum prebeo donum.

Caelibis ecce vie liber hic est dialogie.

Celestis regis retinet moderamina legis

Laude sub immensa. Viget illic celica mensa,

10
In qua letatur conviva, sacris recreatur.

Delicie plures ibi sunt, quas sumere cures.

Est dapibus plenus celestibus atque serenus,

Nectar enim stillat sicientes et refocillat.

Qui sitit accedat, nec eum sitis aspera ledat.

15
Est liber expletus polico de fonte repletus,

Dogmate prelucens, celestia pabula ducens,

Lectio sanctorum liber est et sermo duorum.

Hic recreat mentes, saciat nimis exurientes,

Fercula sacrarum quia sunt ibi deliciarum,

20
Actibus in claris v<era> questio discipularis

Verbaque doctoris satagebant omnibus oris.

Est procul explosum, fuerat quicquid scopulosum.

Qu<od> tenebris rectum fuit, est ad lumina vectum.

Ebule, vir Christi, semper sine fraude fuisti,

25
Sis salvatoris vestri memor omnibus horis.

Qui te formavit, qui te quoque magnificavit.

Carmine certa cano sub regno Rogeriano,

Ut te maiorem faciat cum fratribus orem

Menteque devota rogat istud <contio> tota.

30
Per v<iam> adiutor sis semper undique tutor,

Gaudia tutele des auxiliumque fidele.

Comprime raptores et eorum pelle furores:

Diligit obscurum tempus manus improba furum,

Set laqueo pones, tibi rege iubente, latrones.

35
Ex hoc mercator gaudet nimis atque viator.

Sepius oramus, dominum pro te rogitamus

Vir Iosue fortis, Iudee duxque cohortis,

Cum Gabaonitis pugnans ad bella peritis,

Qui bene pugnabat, Moyses, dominumque rogabat:

40
Orans vincebat magis hoc, qui bella movebat.

Cursus stellarum piger est tum (?) luciferarum,

A domino certa capies super ethera (?) serta.

Sumes namque bonam Christo tibi dante coronam.

Post infinitam capies sine tempore vitam;

45
Quam dare dignetur, qui cuncta creasse videtur.

Prof<erat> omnis amen, qui scit proferre loquamen.

